Hér eru tíu spurningar sem stjórn KFR sendir til frambjóðenda í borgarstjórnarkosningunum. Svör frambjóðenda verða birt hér á síðunni um leið og þau berast.

1. Nefndu tvö atriði sem þú telur vera mikilvæg til að bæta grunnskólastarf í borginni.
Svar:  Bæta launakjör kennara og taka frístundanámið inní skólanna.
2. Hver er þín túlkun á “einstaklingsmiðuðu námi” og hverjir eru helstu kostir og gallar þess?   Hefur einstaklingsmiðað nám í föl með sér aukinn kostnað fyrir skóla? Rökstyðjið
Svar:  Einstaklingsmiðað nám getur farið mjög vel saman við að frístundanámið verði tekið inní grunnskólanna.  Við leggjum áherslu á að í einstaklingsmiðuðu námi verði ekki samræmd próf.  Það getur ekki farið saman að kenna það sem hentar hverjum og einum best og prófa síðan alla í því sama.  Kostnaður sem borgin stendur fram fyrir nú þegar vegna styrkja til tómstundastarfs er betur varið innan skólanna
3. Hvað er Skóli án aðgreiningar að þínu mati og hverjir eru helstu kostir og gallar? Er kostnaðarauki við Skóla án aðgreiningar? Rökstyðjið.
Svar:  Hin fallega hugsun sem felst í “Skóla án aðgreiningar” hefur ekki gengið upp og skapar gríðarlegt álag inní skólastofunni.  Félagsleg einangrun barna sem ekki fylgja jafnöldrum sínum er meiri en í sérskólunum.  Það hefur ekki verið skoðað af okkar framboði hvort það er dýrara að bjóða uppá þessa þjónustu inní grunnskólunum eða í sérksólum þótt líkur séu á því að svo sé.
4. Hvernig á að meta fjölda nemenda í hóp með einn umsjónarkennara?  Hver ætti hámarksfjöldi nemenda að vera í hóp?   Hafa nemendur með þroska eða hegðunarraskanir áhrif á fjölda nemenda í bekk?
Svar:  Það fer eftir því hvernig raðað er í bekkina.  Ef bekkirnir eru blandaðir þá þurfa þeir að vera fámennari.
5. Hvað telur þú  hæfilegan undirbúnings- og úrvinnslutíma kennara fyrir hvern nemendahóp vegna hverrar kennslustundar?
Svar:  Það er misjafnt eftir fögum og bekkjarsamsetningu.  Við gerum ekki lítið úr því að sá tími sé of naumt skammtaður.
6. Hver ætti kennsluskyldan að vera á viku í að þínu mati?
Svar:  26 tímar á viku.
7. Er framboð þitt hlynnt því að efla list og verknám.  Hver ætti að þínu mati að  vera hámarksfjöldi í sérgreinahóp með einn kennara? 
Svar:  Við erum hlynnt því að efla list- og verknám og nemendafjöldi þarf að miðast við starfsaðstöðu og stöðu nemenda.
8. Hvernig telur þú að jafna megi kynjahlutfall kennara í borginni?

Svar:  Með hærri launum.
9. Er þitt framboð hlynnt því að Reykjavíkurborg semji  beint við sína kennara?
Svar:  Já
10. Hver er þín hugmynd að bættum kjörum grunnskólakennara?

Svar:  Hærri laun, meira svigrúm til undirbúnings heima og endurskoðun kennsluskyldunnar.
